
Geroa Bai talde parlamentarioko foru parlamentari Pablo Azcona Molinet jaunak, Legebiltzarreko Erregelamenduan xedatutakoaren babesean, gaurkotasun handiko honako galdera hau aurkezten du, Industriako eta Enpresen Trantsizio Ekologiko eta Digitalerako kontseilari Mikel Irujok azaroaren 27ko Osoko Bilkuran ahoz erantzun dezan:
Joan den astean, Nafarroako ordezkaritza batek bisita instituzional bat egin zuen Txinara, enpresa-trukea areagotzeko asmoarekin.
Lehendakaria eta Industriako kontseilaria zituen buru, eta, besteak beste, Xiaomi Auto-ren, Pekingo Li Auto-ren eta Chongqingo Changan-en plantak bisitatu zituzten, zeinak automatizazio-maila altuagatik ezagunak baitira.
Halaber, Nazioarteko Merkataritza Sustatzeko Txinako Kontseiluarekin (CCPIT), CITIC Group taldearekin eta CSCEC taldearekin bildu ziren. CSCEC enpresa industria-lurzoruaren hirigintza-sustapenean aritzen da, eta horrek aukera eman zuen ikusteko ea eraikuntzaren eta hiri-garapenaren eremuan lankidetzan aritzeko modurik legokeen, sektore horiek garrantzi handia baitute Nafarroako hazkunde ekonomikorako. Bilera instituzionalak ere egin zituzten eskualdeetako eta tokiko gobernu askorekin.
Bisitaldiak eta egindako bilerek erakusten dute Nafarroak Txinarekiko harremanak sendotzeko interesa duela, batez ere gure erkidegoarentzat estrategikoak diren sektoreetan, hala nola automobilgintza, biltegiratzea eta eraikuntza. Nafarroako ordezkaritzak lotura horiek indartzen jarraitzeko interesa agertu zuen, onura ekonomiko eta teknologikoak ekarriko bailituzkete bientzat.
Hori dela eta, Industriako eta Enpresen Trantsizio Ekologiko eta Digitalerako kontseilari galdetzen diogu ea zer balorazio egiten duen Txinara berriki egindako bisitari buruz eta hango enpresa eta erakundeekin izandako harremanei buruz.

